
    İyunun 17-də Azərbaycan Respublikasının
Prezidenti İlham Əliyev və ölkəmizdə səfərdə
olan Rusiya Federasiyasının Tatarıstan Res-
publikasının Rəisi Rüstəm Minnixanov Zən-
gilan rayonunun Ağalı kəndində olublar.
     Prezident İlham Əliyev və Rüstəm Minni-
xanov elektromobillərlə Ağalı kəndini gəzdilər.
    Qeyd edək ki, bu günədək Böyük Qayıdış
çərçivəsində Zəngilanın Ağalı kəndinə, ümu-
milikdə, 86 ailə – 420 nəfər köçürülüb.
Ağalıda məskunlaşan sakinlər yüksəkkey-
fiyyətli, “ağıllı” texnologiyalarla təchiz edilmiş
evlərlə təmin olunublar.
    Müvafiq qurumlar tərəfindən sakinlər peşə
ixtisaslarına və bacarıqlarına uyğun şəkildə
işlə təmin ediliblər. Onlar müxtəlif dövlət
qurumlarında, ictimai iaşə obyektlərində, ti-
kinti şirkətlərində, tikiş fabrikində və sair
çalışırlar. Köçürülmüş əhali üçün bütün in-
frastruktur yaradılıb.
    Prezident İlham Əliyev və Rüstəm Min-
nixanov Ağalı sakinləri ilə görüşüb söhbət
etdilər.
     Prezident İlham Əliyev: – Salaməleyküm.
    Sakinlər: – Salaməleyküm, cənab Prezi-
dent, xoş gəlmisiniz.
    Rüstəm Minnixanov: – Salaməleyküm.
     Sakinlər: – Xoş gəlmisiniz, cənab Prezident.
    Qadın sakin: – Həmişə Siz gələsiniz,
xoş gəlmisiniz.
    Prezident İlham Əliyev: – Necəsiniz?

Necə yaşayırsınız?
    Sakinlər: – Sağ olun, cənab Prezident,
Allah Sizə ömür versin. Biz yaxşıyıq, Sizin
sayənizdə hər şey yaxşıdır, əladır. Allah şə-
hidlərimizə rəhmət eləsin, qazilərimizə kömək
etsin. Biz Sizin sayənizdə burada yaşayırıq.
Allah Sizə cansağlığı versin.
    Prezident İlham Əliyev: – Sağ olun.
    Sakinlər: – Sağ olun, cənab Prezident.
Allah Sizi qorusun!
    Prezident İlham Əliyev: – Salam, necə-
sən? Qızım, sən də gəl.

    Qadın: – Salam, xoş gəlmisiniz. Gəlin,
uşaqlar, şəkil çəkdirək.
    Prezident İlham Əliyev: – Necə yaşa-
yırsınız burada?
    Qadın: – Mən Bakıdan gəlmişəm.
    Prezident İlham Əliyev: – Qonaq gəl-
misiniz?
    Qadın: – Bəli, qonaq gəlmişik.
    Minnixanov (balaca qıza): – Adın nədir?
    Qız: – Xədicə.
    Prezident İlham Əliyev: – Bəs sənin
adın nədir?

    Oğlan: – Yusif.
    Prezident İlham Əliyev: – Nəvələrinizdir.
Sənin adın nədir?
    Qız: – Mələk.
    Prezident İlham Əliyev: – Necəsən?
    Qız: – Yaxşıyam.
    Qadın sakin: – Cənab Prezident, Ağalıya
xoş gəlmisiniz. Allah Sizə kömək olsun.
    Digər qadın: – Cənab Prezident, bu gün
bu qızın ad günüdür, onunla bir şəkil çəkdi-
rərsiniz?
    Prezident İlham Əliyev: – Ad günüdür?
Təbrik edirəm.
    Qadın: – Allah Sizin canınızı sağ etsin
ki, bizə bu günləri qismət etdiniz.
    Digər Qadın: – Cənab Prezident, Sizə
dərin təşəkkürümüzü bildiririk. Sizinlə də-
fələrlə görüşmüşük, yəqin tanımış olarsınız.
    Prezident İlham Əliyev: – Çox sağ olun.
Bəli, bəli.
    Qadın: – Ağalıya xoş gəlmisiniz, həmişə
Siz gələsiniz. Siz gələndə biz çox sevinirik.
Görürsünüz, Sizi uşaqlar da nə qədər çox is-
təyirlər.
    Sakinlər: – Allah Sizi var eləsin. Sizinlə
fəxr edirik. Bizim Prezidentimiz dünya lide-
ridir.
    Qadın: – İnşallah, həmişə yolunuz açıq,
işiniz uğurlu olsun.

***
    Söhbət zamanı xatirə şəkilləri çəkdirildi.

Azərbaycan Prezidenti İlham Əliyev və Tatarıstanın Rəisi Rüstəm Minnixanov 
Zəngilan rayonunun Ağalı kəndində olublar

    İyunun 17-də Zəngilan rayonunun Ağalı
kəndində Azərbaycan Respublikasının Pre-
zidenti İlham Əliyevin Rusiya Federasiyasının
Tatarıstan Respublikasının Rəisi Rüstəm
Minnixanov ilə görüşü olub.
    Tatarıstan Respublikasının Rəisini salam-
layan Prezident İlham Əliyev dedi:
    – Hörmətli Rüstəm Nurqaliyeviç, bir daha
xoş gəlmisiniz. Mən yeni görüşümüzə çox
şadam. Əlbəttə, bu gün birgə Mərkəzin açılışı
əlamətdar hadisədir. Lakin daha vacibi bizim
sizinlə ünsiyyətimizdir. Mən bizim həm Ka-
zanda, həm də Bakıda görüşlərimizi məmnu-
niyyətlə yada salıram. Şadam ki, Sizinlə müəy-
yən etdiyimiz hər şey, o cümlədən “Araz Va-
disi” Sənaye Parkının birinci obyekti, – bu,
qardaş Tatarıstanın obyektidir, – icra olunur.

Yəni biz ərazilərin bərpası işinə belə münasibətə
görə çox minnətdarıq. Əlbəttə ki, biz müəy-
yənləşdirdiyimiz əməkdaşlıq proqramının tam
həyata keçəcəyinə ümidvarıq.
    Biz burada məsləhətləşmələrə gələn və
sonrakı planlar üzrə qərar qəbul edən nüma-
yəndə heyəti ilə artıq fikir mübadiləsi aparmışıq.
Əlbəttə, sənaye kooperasiyasında, energetikada,
neft-qaz sahəsində perspektivlər böyükdür.
Təbii ki, mədəni əməkdaşlıq da çox vacib sa-
hədir. Tatarıstan və Azərbaycan xalqları əsr-
lərboyu qardaşlıq, dostluq münasibətləri sax-
layırlar. Əlbəttə ki, bizim aramızdakı müna-
sibətlər Rusiya və Azərbaycan arasında dostluq,
müttəfiqlik münasibətlərinin möhkəmləndi-
rilməsi işinə böyük töhfədir və bizim dövlət-
lərarası səviyyədə planlaşdırdığımız, həyata

keçirdiyimiz hər bir məsələ kimi çox səmərəli,
dinamik şəkildə inkişaf edir.
    Beləliklə, bir daha xoş gəlmisiniz. Sizə
burada – həm Cəbrayılda və Zəngilanda,
həm də sabah Bakıda xoş səfər arzulayıram.

***
    Tatarıstan Respublikasının Rəisi Rüstəm
Minnixanov dedi:
    – Hörmətli İlham Heydər oğlu, hər şeydən
əvvəl gözəl ölkədə olmaq imkanına, Sizin
dəvətinizə görə təşəkkür etmək və əlbəttə,
Sizə – Azərbaycan Prezidentinə və bizim
Prezidentə minnətdarlığımı bildirmək istərdim.
Biz ölkələrimiz arasında münasibətlərin möh-
kəmləndirilməsinə regional səviyyədə də
ciddi töhfə veririk.
    Tatarlara və azərbaycanlılara gəlincə, biz

dil baxımından da tarixən çox yaxınıq. Siz
bu qəsəbədəki vətəndaşlarınızla danışırsınız
və mən praktik olaraq hər şeyi başa düşürəm.
Əlbəttə, bu gün biz tikintisi davam edən
məsciddə olduq. Bütün bunlar bizə çox ya-
xındır və bütün bunlar bizi çox yaxınlaşdırır.
Bizim birinci Prezidentimiz Mintimer Şay-
miyev, onun və Tatarıstanın yaxın dostu
Heydər Əliyev münasibətlərimizin möhkəm
təməlini qoyublar.

***
    Ölkəmizdə səfərdə olan Rusiya Federasi-
yasının Tatarıstan Respublikasının Rəisi Rüs-
təm Minnixanov Azərbaycan Prezidenti İlham
Əliyev ilə birlikdə iyunun 17-də Zəngilan
Beynəlxalq Hava Limanından Bakıya yola
düşüblər.

    İyunun 17-də Azərbaycan Respublikasının
Prezidenti İlham Əliyev və ölkəmizdə səfərdə
olan Rusiya Federasiyasının Tatarıstan Res-
publikasının Rəisi Rüstəm Minnixanov Cəb-
rayıl rayonunda “Araz Vadisi İqtisadi Zonası”
Sənaye Parkında “Avto Lizinq Azərbaycan”
MMC-nin açılışında iştirak ediblər.
    İqtisadiyyat naziri Mikayıl Cabbarov gö-
rülən işlər barədə məlumat verdi.
    Şərqi Zəngəzur iqtisadi rayonunun Araz-
boyu ərazisinin, əsasən, düzənlik relyefə və
bölgənin cənub istiqamətində giriş qapısı
mövqeyinə malik olması “Araz Vadisi İqtisadi
Zonası” Sənaye Parkının fəaliyyəti üçün əl-

verişli şəraiti təmin edir. Sənaye Parkının lo-
gistik imkanlar baxımından əlverişli ərazidə
yaradılması investorların diqqətini cəlb edən
əsas amillərdən biridir. Park yeni salınan ma-
gistral avtomobil və dəmir yollarının üzərində
yerləşir ki, bu da ərazidən həmin magistral
yollara birbaşa giriş-çıxışı təmin edəcək. Bu
avtomobil və dəmir yolları Zəngəzur dəhlizi
vasitəsilə Azərbaycandan Türkiyəyə və Tür-
kiyədən Azərbaycana, eləcə də Azərbaycan
ərazisindən Rusiyaya yüklərin daşınması üçün
yeni əlverişli imkanlar yaradacaq.
    Bildirildi ki, bu Sənaye Parkı 200 hektar
ərazini əhatə edir. Parkın prioritet istiqamətləri

kimi, logistika və ticarət mərkəzi, anbar kom-
pleksləri, topdan və pərakəndə satış obyektləri,
TIR parkı, gömrük, yanacaqdoldurma, avto-
mobil və digər texnikaların təmiri məntəqə-
lərinin və sairin təşkili müəyyənləşdirilib.
Sənaye Parkında quruculuq işləri mərhələli
şəkildə həyata keçirilir. Parkın ərazisi tam
olaraq minalardan və hərbi sursatlardan tə-
mizlənib. Sənaye Parkında fəaliyyət göstərəcək
işçilərin və sahibkarların rahatlığının təmin
edilməsi məqsədilə mobil şəhərcik salınıb.
    Ölkəmizdəki digər mövcud sənaye park-
larında olduğu kimi, “Araz Vadisi İqtisadi
Zonası” Sənaye Parkında da sahibkarlar üçün
əlverişli investisiya mühiti formalaşdırılır.
Belə ki, Sənaye Parkının rezidentləri dövlət
vəsaiti hesabına hazır infrastrukturla (qaz,
işıq, su, kanalizasiya, daxili avtomobil və
dəmir yolları, fiber-optik və sair) təmin edilir.
Eyni zamanda rezidentlər qeydiyyata alın-
dıqları tarixdən etibarən 10 il müddətinə
əmlak vergisindən, torpaq vergisindən, gəlir
və ya mənfəət vergisindən, istehsal məqsədilə
idxal etdikləri texnikanın, texnoloji avadan-
lıqların və qurğuların idxalı zamanı əlavə
dəyər vergisindən və gömrük rüsumlarından
azad olunurlar. Bunlarla yanaşı, İqtisadi Zo-
naların İnkişafı Agentliyi tərəfindən rezi-
dentlərə hər cür təşkilati dəstək göstərilir.
    Prezident İlham Əliyev və Rəis Rüstəm
Minnixanov “Avto Lizinq Azərbaycan” MMC-
nin açılışını bildirən rəmzi lenti kəsdilər.
    Məlumat verildi ki, Rusiya və Azərbaycan

birgə müəssisəsi olan “Avto Lizinq Azərbay-
can” MMC tərəfindən “Araz Vadisi İqtisadi
Zonası” Sənaye Parkının 3 hektar ərazisində
texniki servis mərkəzi yaradılıb. Mərkəz yük
avtomobilləri və kənd təsərrüfatı texnikalarına
xidmət göstərilməsi sahəsində hab rolunu
oynayacaq. Mərkəzdə işğaldan azad olunmuş
ərazilərimizdə istifadə olunan 1500-dək av-
tomobilə, həmçinin yüklərin daşınmasını hə-
yata keçirəcək tranzit avtomobillərə və digər
texnikalara peşəkar xidmət göstəriləcək.
    Mərkəzdə texniki xidmət bloku, təmir
emalatxanası, gözləmə zalı, tədris otağı,
anbar, portal tipli avtoyuma məntəqəsi və
xidməti otaqlar yaradılıb. Texniki təmir ema-
latxanasında mühərriklərin və digər aqre-
qatların, elektrik avadanlıqlarının, pnevmatik
və hidravlik qurğuların təmiri sahələri, da-
xiliyanma mühərriklərinin yuyulması mən-
təqəsi fəaliyyət göstərəcək.
    Burada, həmçinin mehmanxana, ehtiyat
hissələri mağazası və digər xidmət sahələri
istifadəyə verilib. Bununla yanaşı, Mərkəzdə
mobil təmir və texniki servis briqadaları da
fəaliyyət göstərəcək ki, bu da işğaldan azad
olunmuş ərazilərimizdə istifadə olunan bütün
texnikalara yerində xidmət göstərməyə imkan
yaradacaq.
    Ümumi investisiya həcmi 10,2 milyon
manat olan müəssisənin inşasına artıq 9,4
milyon manatdan çox investisiya yatırılıb.
Müəssisənin fəaliyyətə başlaması məşğulluğun
təmin edilməsinə də töhfə verəcək.

    Azərbaycan Respublikasının Prezidenti
İlham Əliyev iyunun 19-da Neft İxrac edən

Ölkələr Təşkilatının (OPEC) baş katibi Hay-
sam Əl-Qaysı qəbul edib.

    Haysam Əl-Qays, ilk növbədə, Səudiyyə
Ərəbistanı Krallığının Energetika naziri, Şah-
zadə Əbdül Əziz bin Salman Əl-Səudun sa-
lamlarını dövlətimizin başçısına çatdırdı.
    Prezident İlham Əliyev salamlara görə
minnətdarlığını bildirdi, onun da salamlarını
Şahzadə Əbdül Əziz bin Salman Əl-Səuda
çatdırmağı xahiş etdi.
    Görüşdə Azərbaycanla OPEC+ ölkələri
arasında uğurlu əməkdaşlığın həyata keçi-
rildiyi qeyd edildi. Baş katib vurğuladı ki,
Prezident İlham Əliyevin rəhbərliyi ilə Azər-
baycan OPEC+ formatı yaranan ilk gündən
bu əməkdaşlığa böyük töhfə verir və o buna
görə dövlətimizin başçısına minnətdarlığını
bildirdi.
    Eyni zamanda bu gün qlobal neft bazarında
OPEC+ formatında fəaliyyətin roluna toxu-
nuldu, indiyədək bu bazarda sabitliyin əldə
edilməsinin məhz bu formatda həyata keçirilən

fəaliyyət nəticəsində mümkün olduğu xüsusi
qeyd edildi.
    Söhbət zamanı bu gün “fossil” yanacaqlar
sahəsində mövcud olan məsələlər müzakirə
edildi, gələcəkdə bu sahəyə investisiyaların
ayrılmasının vacibliyi bildirildi. Dünya iqti-
sadiyyatının artması nəticəsində, ümumilikdə,
enerjiyə çoxalan tələbat nəzərə alınaraq bu
sahəyə son zamanlarda investisiyaların azal-
dılmasının müəyyən narahatlıq doğurduğu
qeyd olundu.
     Görüşdə dünyada yaşıl enerji sahəsində
əldə edilən irəliləyişlərlə bərabər, ənənəvi ya-
nacağın oynadığı vacib rol vurğulandı. Ənənəvi
enerji sahəsində ətraf mühitə zərərin azaldılması
baxımından yeni texnologiyaların tətbiqinin
xüsusi əhəmiyyət daşıdığı bildirildi.
    Söhbət zamanı əməkdaşlığın perspektivləri
ilə bağlı fikir mübadiləsi aparıldı.

AZƏRTAC

Azərbaycan Prezidenti İlham Əliyev OPEC-in baş katibini qəbul edib

220 iyun 2023-cü il “Şərq qapısı” qəzeti

     Türk xalqının alnıaçıq, üzüağ çıxdığı “seçki
imtahanında” – 28 may 2023-cü il tarixli pre-
zident seçkilərində parlaq qələbə qazanan Tür-
kiyə dövlətinin başçısı Rəcəb Tayyib Ərdoğan
Şimali Kipr Türk Respublikasına səfərinin ar-
dınca, iyunun 12-də axşam saatlarında Azər-
baycana gəlişi ilə tarixi ənənələrə söykənən
qardaşlıq bağlarının möhkəmliyini, əlaqələrin
müasir təntənəsini bir daha regionun siyasi
elitasına nümayiş etdirdi. Səfər çərçivəsində
hər iki ölkə rəhbəri arasında təkbətək və ge-
niştərkibli görüşlər keçirildi, görüşlərdə Tür-
kiyə-Azərbaycan münasibətlərini daha da güc-
ləndirəcək əməkdaşlıq imkanlarının müzakirəsi
ilə yanaşı, cari beynəlxalq və regional hadisələrlə
bağlı fikir mübadiləsi aparıldı, dünya siyasi
arenasına bir sıra mühüm mesajlar verildi...
    Səfərin əhəmiyyətinə, görüşlərin nəticələrinə
toxunmadan öncə onu bildirməliyik ki, hər
iki dövlət başçısının seçkilərdən sonra ilk
səfəri məhz bir-birinin ölkəsinə etmələri artıq
ənənə halını alıb. Xatırladaq ki, 2013 və
2018-ci illərdə prezident seçkilərindən sonra
cənab İlham Əliyev də ilk rəsmi səfərini
məhz Türkiyəyə etmişdi. İyunun 12-13-də
baş tutan rəsmi səfərə gəldikdə isə ölkə rəh-
bərləri tərəfindən mətbuata verilən bəyanat-
lardan aydın olur ki, görüşlərdə masaya yatı-
rılan məsələlər sırasında Şuşa Bəyannaməsi,
Zəngəzur dəhlizi, gələcək işbirliyi proqramı,
müdafiə və müdafiə sənayesi sahəsində gələcək
planlar, enerji yönündə, istər TANAP, istərsə
də TAP ilə bağlı görülən işlər, həyata keçiri-
ləcək birgə layihələr, xüsusilə Xəzərdən keçən
Orta Dəhliz və bu xüsusda Bakı-Tbilisi-Qars
dəmir yolu xətti, Türkiyə-Azərbaycan Uni-
versitetinin yaradılması və digərləri yer alıb.
Prezident cənab İlham Əliyev bu müzakirələri
belə qiymətləndirmişdir: “...Bir sözlə, qeyd
etdiyim bütün bu və digər məsələlərlə, –
çünki gündəliyimiz kifayət qədər genişdir, –
bağlı fikir birliyi, vəhdət, mövqe birliyi var,
belə də olmalıdır. Türkiyə-Azərbaycan birliyi
xalqlarımız üçün, bölgə üçün, Türk dünyası
üçün önəmlidir. Əminəm ki, gələcək illərdə
bu birlik daha da güclənəcək və bizi yeni
uğurlar, yeni qələbələr gözləyir...”
    Mətbuata verilən bəyanatlarda səsləndirilən
fikirləri analiz etdikdə diqqətimizi çəkən, dü-
şündürən ən mühüm məsələlərdən biri, de-
yərdim ki, birincisi kimi Zəngəzur dəhlizini,
Türkiyə ilə Azərbaycan arasındakı iqtisadi
münasibətlərin, ticarət əlaqələrinin daha da
güclənməsində mühüm rola malik Naxçıvana
yolun açılmasını qeyd edə bilərik. Prezident
cənab İlham Əliyev bir daha qətiyyətlə bildirdi
ki, Zəngəzur dəhlizinin açılması qaçılmazdır,
nə qədər tez olsa, o qədər yaxşıdır. Hər halda
biz bu istiqamətdə səylərimizi artıracağıq.
Bu dəhlizin açılması bütün ölkələr üçün yeni
imkanlar açacaq və bölgədə işbirliyi məsələ-
lərinə də müsbət təsir göstərəcək. Rəcəb
Tayyib Ərdoğan isə, öz növbəsində, vurğuladı
ki, üzərində ən çox çalışdığımız və həssaslıq

göstərdiyimiz Zəngəzur dəhlizi məsələsini,
İnşallah, sürətlə həll etməyimiz bizə iki
mühüm imkanı qazandıracaq. İstər avtomobil
yolu, istərsə dəmir yolu ilə bağlı atılacaq ad-
dımlar sayəsində buradan İqdıra, Naxçıvana
yolun açılması ilə Türkiyənin Naxçıvanla
əlaqəsi daha güclü olacaq. Bu əlaqələrin ya-
radılması Türkiyə ilə Azərbaycan arasındakı
münasibətlərin daha da güclənməsinə imkan
verəcək. Ümumilikdə, hər iki dövlət başçısının
səsləndirdiyi bu fikirlər Zəngəzur dəhlizinin
açılmasının, mühüm nəqliyyat qovşağına çev-
riləcək Naxçıvanın inkişafına təkan verəcək
iqtisadi-ticari əlaqələrin qurulmasının mü-
hümlüyünü və qaçınılmazlığını bir daha ortaya
qoymaqla məsələnin həlli prosesinin artıq bir
addımlıqda olduğunu deməyə əsas verir...
    Geniştərkibli görüşə nəzər yetirdikdə ilk
diqqətçəkən amil 2023-cü il fevralın 6-da
Türkiyənin 10 vilayətində baş verən güclü
zəlzələlərlə bağlıdır. Belə ki, Türkiyə Prezidenti
Rəcəb Tayyib Ərdoğan çıxışına başlayan kimi
öncə qardaş ölkədə baş verən məlum təbii
fəlakət zamanı Azərbaycanın verdiyi dəstəyi
yüksək qiymətləndirərək dedi: “Türkiyə-Azər-
baycan qardaşlığı bütün dünyada qibtə ilə
izlənilir. Bunun son örnəyini Türkiyədə baş
verən zəlzələ fəlakəti zamanı gördük. Azər-
baycan hökuməti və xalqı dərdimizi öz dərdi
kimi bölüşdü və dərhal zəlzələ bölgəsinə heyət
göndərdilər. Ürəyi bizimlə döyünən hər bir
Azərbaycan vətəndaşına yenə şəxsən öz adım-
dan və millətim adından minnətdaram”. Bu
xüsusda onu qeyd etmək lazımdır ki, həmin
zəlzələlərin baş verdiyi ilk andan etibarən
ölkə mizin əsl qardaşlıq, dostluq münasibətinin,
həmrəyliyinin göstəricisi kimi Prezident cənab
İlham Əliyevin, Birinci vitse-prezident Mehriban
xanım Əliyevanın göstərişinə əsasən zəlzələ
bölgəsinə ard-arda çevik xilasetmə dəstələri,
tibbi heyət, yaralananların müayinə və müa-
licəsi məqsədilə səhra çadırları, tibbi ləvazi-
matlar, maddi yardımlar göndərildi. Dövləti-
mizlə yanaşı, xalqımız da həmin ağır, çətin
günlərdə türkiyəli qardaşlarını tək buraxmadı,
ölkəmizin hər yerindən yüzlərlə, minlərlə
insan əlindən gəldiyi qədər, könlündən qopanı
ilə evsiz-eşiksiz qalanlara öz köməkliyini
əsirgəmədi, könüllü gənclər zəlzələ bölgəsində
xəsarət alanlara yardım məqsədilə qardaş
ölkə yə yollanaraq orada öz mənəvi borclarını
layiqincə yerinə yetirdilər. Ümumilikdə, qardaş

dəstəyi kimi ölkəmiz tərəfindən 669 xilasedici,
111 həkim, tibb və inzibati personal, 150 kö-
nüllü olmaqla, 930 nəfər Türkiyədə fəlakətin
böyüməsinin qarşısının alınmasında, fəsadların
aradan qaldırılmasında fəal iştirak etdi. 16
təyyarə, 448 TIR, 25 vaqonla 5320 ton hu-
manitar yardım zəlzələ bölgəsinə çatdırıldı.
Əlli mindən çox insanın həyatını itirdiyi zəl-
zələnin törətdiyi dağıntıların altından Azər-
baycan xilasediciləri tərəfindən 53 nəfər sağ
çıxarıldı, 780 nəfərin cəsədi aidiyyəti üzrə
təhvil verildi, səhiyyə personalımız 3 mindən
artıq xəsarət alan vətəndaşa tibbi xidmət gös-
tərdi. Qardaşlığın önəmi barədə danışdığımız
zaman xatırlatmaq yerinə düşər ki, Şuşada
təşkil olunması nəzərdə tutulan Türk Dövlətləri
Təşkilatının Dövlət Başçılarının “Fəlakət-
fövqəladə halların idarə edilməsi və humanitar
yardım” mövzusunda Fövqəladə Zirvə görüşü
məhz Azərbaycan Prezidenti cənab İlham
Əliyevin təşəbbüsü ilə cari il martın 16-da
Türkiyədə keçirildi, bu Zirvə görüşü Türk
dövlətlərinin, eləcə də türkdilli xalqların həm-
rəyliyi istiqamətində yeni mərhələnin əsasını
qoydu. 2023-cü il aprelin 29-da Azərbaycan
Respublikasının Prezidenti cənab İlham Əliyevin
iştirakı ilə İstanbulda keçirilən “TEKNOFEST”
aerokosmik və texnologiya festivalı çərçivə-
sində isə Azərbaycan dövlətinin zəlzələnin
baş verdiyi Kahramanmaraş vilayətində inşa
edəcəyi min ev, məktəb, məscid və digər in-
frastruktur obyektlərindən ibarət yaşayış kom-
pleksinin onlayn rejimdə təməlinin qoyulması
mərasimi oldu. Festivalda iştirak edən ölkə
Prezidenti cənab İlham Əliyev geniş nitqində
tərəfdaşlıq, müttəfiqlik əlaqələrinin inkişafından
söhbət açaraq bu qardaşlıq münasibətlərini
Türk dünyasının dahi öndərləri – Mustafa
Kamal Atatürk və Heydər Əliyevdən sonra
mükəmməl ifadə edən daha bir tarixi kəlamla
yeni tezis irəli sürdü: “Heydər Əliyev de-
mişdir: “Türkiyə və Azərbaycan bir millət,
iki dövlətdir”. Bu gün biz bunu sübut edirik.
Bu gün bütün atalarımızın, əcdadlarımızın
ruhu şaddır. Çünki Türkiyə və Azərbaycan
bir yerdədir. Atam demişkən, “Bir millət,
iki dövlət”, əlavə də etmək istəyirəm, “Bir
yumruq!”
    İyunun 13-də keçirilən geniştərkibli görüşdə
diqqətçəkən daha bir məsələ isə müttəfiqliyin
rəmzi mənası sayılan Şuşa Bəyannaməsinin
əhəmiyyətinin gündəliyə gətirilməsi oldu. Bu

tarixi hadisə barədə söhbət açarkən 44 günlük
Vətən müharibəsində qardaş ölkənin dəstəyini
xüsusi vurğulamamaq mümkünsüzdür. Elə
dövlət başçımız da mətbuata bəyanatında bir
daha həmin məqama diqqəti çəkərək Azər-
baycan xalqı adından İkinci Qarabağ savaşı
dönəmində göstərilən qardaşlıq, mənəvi və
siyasi dəstəyə görə bir daha təşəkkürünü çat-
dırdı... İki il bundan öncə, 2021-ci il iyunun
15-də Şuşada imzalanan, iki qardaş ölkə ara-
sında tarixi münasibətləri yeni tarixi mərhələyə
yüksəldən həmin bəyannamə isə müharibədən
sonrakı mərhələdə sülhə, tərəfdaşlığa xidmət
edən mühüm akt kimi qısa zamanda öz nəti-
cələrini göstərdi. Belə ki, ölkələrimiz arasındakı
siyasi dialoqlar, beynəlxalq müstəvidə birgə
əməkdaşlıq, iqtisadiyyat, enerji təhlükəsizliyi,
nəqliyyat, mədəniyyət, təhsil, ordu quruculuğu
və digər strateji sahələri əhatə edən müttəfiqlik
əlaqələri rəsmi formada daha da genişləndirildi.
Azərbaycanın siyasi, diplomatik və iqtisadi
uğuru hesab olunan bu tarixi sənədin müd-
dəaları, eyni zamanda Qarabağ ərazisində ya-
şayan erməni əsilli Azərbaycan vətəndaşlarının
inteqrasiyası üçün əlavə imkanlar yaradır ki,
bu da yaxın gələcəkdə gerçəkləşəcək hadisələr
düşünülməklə zamanında atılan mütərəqqi
addım kimi diqqəti çəkir. 
    İyunun 13-dəki görüşdə Azərbaycan Lideri
Şuşa Bəyannaməsinin tarixi əhəmiyyətinə bir
daha toxunaraq qeyd etdi ki, Şuşa Bəyannaməsi
tarixi anlaşmadır. Bu anlaşma nəticəsində
Türkiyə və Azərbaycan rəsmən müttəfiq ol-
dular. Əslində, faktiki olaraq bu iki dövlət
uzun illər müttəfiqlər kimi fəaliyyət göstərirdi,
ancaq Şuşa Bəyannaməsi bunu rəsmi sənədə
çevirdi. Bu sənədin Şuşada imzalanması, təbii
ki, rəmzi xarakter daşıyır. 
    Türkiyə Prezidenti isə, öz növbəsində, bil-
dirdi ki, qarşı tərəf Şuşa Bəyannaməsi ilə
müttəfiqlik səviyyəsinə yüksəldilən əlaqələrin
bütün sahələrdə inkişaf etdirilməsində qərar-
lıdır. Türkiyə Şuşadakı baş konsulluğunu is-
tənilən vaxt açmağa hazırdır. Baş konsulluğun
açılması, təbii ki, yenə başda Ermənistan ol-
maqla bütün dünyaya ayrı bir mesaj olacaqdır.
    Ümumilikdə, mətbuata verilən bəyanat-
lardan da aydın olur ki, səfər çərçivəsində
keçirilən həm təkbətək, həm də geniştərkibli
görüşlərdə hər iki ölkənin ortaq maraq dai-
rəsində olan, tərəfdaşlığa, müttəfiqliyə söy-
kənən, Türkiyə-Azərbaycan birliyi, xalqlarımız,
Türk dünyası üçün önəmli rola malik regional
məsələlərə toxunulub, mühüm məsələlər mü-
zakirə edilib. Fikrimizcə, ölkə Prezidenti
cənab İlham Əliyevin geniştərkibli görüşdə
vurğuladığı bir cümlə səfərin yekun nəticəsinin
nidasına çevrildi: “Türkiyə-Azərbaycan birliyi,
qardaşlığı – bu, beynəlxalq amildir, sabitlik,
inkişaf və təhlükəsizlik amilidir”.

- Nail ƏSGƏROV

Türkiyə-Azərbaycan birliyi, qardaşlığı – bu, beynəlxalq amildir, 
sabitlik, inkişaf və təhlükəsizlik amilidir

    Azərbaycan Respublikasının Pre-
zidenti cənab İlham Əliyevin
2007-ci il 18 iyun tarixli Sərənca-
mına əsasən hər il 18 iyun ölkəmizdə
İnsan Hüquqları Günü kimi qeyd
olunur. Bu münasibətlə Azərbaycan
Respublikasının İnsan Hüquqları
üzrə Müvəkkili (Ombudsman) 18
may-18 iyun tarixlərini ölkədə “İnsan
Hüquqları Aylığı” elan etmişdir.
    “İnsan Hüquqları Aylığı” çərçi-
vəsində Naxçıvan Muxtar Respub-
likasının İnsan Hüquqları üzrə Mü-
vəkkilinin (Ombudsmanın) təşki-
latçılığı ilə muxtar respublikanın

ayrı-ayrı rayon və şəhərlərində “Açıq
qapı” aksiyası keçirilib. Aksiyada
Naxçıvan Muxtar Respublikasının
İnsan Hüquqları üzrə Müvəkkili
(Ombudsman), Naxçıvan Muxtar
Respublikası Ali Məhkəməsi, Nax-

çıvan Muxtar Respublikası Proku-
rorluğu, Naxçıvan Muxtar Respub-
likası Ədliyyə, Daxili İşlər, Təhsil,
Əmək və Əhalinin Sosial Müdafiəsi,
Səhiyyə, Mədəniyyət, Kənd Təsər-
rüfatı nazirlikləri, Naxçıvan Muxtar
Respublikası Vəkillər Kollegiyası,
Naxçıvan Mediasiya Təşkilatı və
yerli icra hakimiyyətlərinin əmək-
daşlarının iştirakı ilə muxtar res-
publika sakinlərinin müraciətləri
dinlənilib, sakinlərin müraciətləri
araşdırılaraq mövcud qanunvericilik

çərçivəsində həll edilməsi üçün rəs-
miləşdirilib, onları maraqlandıran
suallar cavablandırılıb, qanunveri-
ciliyin müddəaları izah edilib.
    Ulu Öndər Heydər Əliyevin 100
illik yubileyi və “İnsan Hüquqları
Aylığı” çərçivəsində iyunun 16-da
Naxçıvan Muxtar Respublikasının
İnsan Hüquqları üzrə Müvəkkili
(Ombudsman) Aparatının iclas za-
lında aparatın əməkdaşlarının iştirakı
ilə “Heydər Əliyev və insan hü-
quqlarının inkişafı” mövzusunda

tədbir, həmçinin həmin gün Naxçı-
van Muxtar Respublikasının İnsan
Hüquqları üzrə Müvəkkili (Om-
budsman) və Naxçıvan Muxtar Res-
publikası Gənclər Fondunun birgə
təşkilatçılığı ilə muxtar respublikanın
ali və orta ixtisas təhsili müəssisə-
lərinin tələbələri arasında bilik yarışı
keçirilib. Sonda qalib gəlmiş və
fərqlənən komandalar Fəxri fərman
və diplomla təltif olunub, hədiyyələr
təqdim edilib.

Naxçıvan Muxtar Respublikasının
İnsan Hüquqları üzrə Müvəkkilinin

(Ombudsmanın) mətbuat xidməti

“İnsan Hüquqları Aylığı” çərçivəsində tədbirlər yekunlaşıb

    Belə adət-ənənələr buradakı  Se-
yidəlilər, Bayramlar, Göynük, Nu-
hören, Dülgər və adını sadalamadığım
onlarla kəndlərdə, ayrı-ayrı mə-
həllələrdə bu günədək yaşadılır.
Hə, bir də Naxçıvan məhəlləsi
var axı burada. Yüz illərdir, nax-
çıvanlıların yaşadığı kiçik bir
məhəllə. Türkiyənin Bolu vila-
yətinin Dörddivan rayonuna bağlı
Adaköy kəndindəki bu kiçik mə-
həlləni necə axtarıb tapmağımı
isə Dörddivanda görüşdüyüm
hər kəs təəccüb və maraqla so-
ruşurdu. Onlar da haqlı idilər.
Çünki məhəllə haqqında heç bir
yerdə məlumata rast gəlməzsən, hətta
internetdə belə axtarış versən, qarşına
heç nə çıxmayacaq. Bu haqda sonda
bəhs edəcəyəm, amma hələlik Dörd-
divandan başlayaq. Ərazicə kiçik,
tarix və mədəniyyət baxımdan çox
zəngin olan Dörddivandan...
    Əslində, Dörddivan 1990-cı ilə-
dək Bolunun Gərədə rayonuna bağlı
qəsəbə olub, sonra isə inzibati ba-
xımdan rayona çevrilib. Əhalisi
7000-ə yaxın olan bu rayon 24 kənd
və 8 məhəlləni özündə birləşdirir.
Tarixi mənbələrə görə, Dörddivanın
yaşayış məskəni kimi təşəkkül tap-
ması I Ələddin Keyqubadın dövrünə
təsadüf edir. Belə ki, məşhur türk
səyyahı Övliya Çələbi “Səyahətna-
mə”sində Sultan Ələddin Keyqu-
badın Bolu bəyi olarkən fəth etdiyi
dağlarda təşkil etdiyi divanlardan
(sultanın da iştirak etdiyi top-
lantı yerləri) bəhs edir. Deyi-
lənlərə görə, əvvəllər bu cür
divanların sayı yeddi olub, an-
caq sonralar bunlardan dördü
qalıb. Elə buna görə də bu
yerlərə “Dörddivan” deyiblər. 
     Bu məlumatları araşdırma-
larımızda bizə yaxından kömək
edən Fəxri Kayahalp və Mus-
tafa Uludağla söhbətimizdən
öyrənirik. Fəxri bəy Dördivanın
tanınmış şairlərindəndir, bir neçə şeir
kitabının müəllifidir. Mustafa Uludağ
isə rayonun Adaköy kəndində uzun
illər məscidin imamı olub, hazırda
Boluda yaşayır. Hər ikisi Dörddivanın
tarixinə, mədəniyyətinə, milli dəyər-
lərinə bağlı insanlardır. Elə Dörddi-
vanda məni ilk qarşılayanlar da onlar
idilər. Hələ Naxçıvanda olarkən ta-
nıdığım və telefonla tez-tez əlaqə
saxladığım dil-ədəbiyyat müəllimi
Yasin Şən həmin gün liseydə imta-
hanların olduğu səbəbi ilə bir az ge-
cikəcəyini, mənimlə ilk görüşə onların
gələcəyini söyləmişdi. Elə biz də
dörddivanlı bu dostlarımızla əvvəlcə
rayon mərkəzində çay süfrəsi arxa-
sında bir xeyli söhbət etmiş, sonra
isə Adaköyə getməyi qərarlaşdırmış-
dıq. Çünki bir azdan Yasin müəllim
də bizə qoşularaq axtardığımız mə-
həlləni birlikdə gəzəcəkdik. 
    Əslində, Dörddivanın kəndləri
rayon mərkəzinə yaxın yerlərdə yer-
ləşir. Adaköylə Dörddivan arasında
məsafə də üç kilometrdən çox olmaz.
Yolboyu müsahiblərimin hər ikisi
buradakı kəndlər, məhəllələr haqqında
məni məlumatlandırır. Qısa söhbə-
timizin ardından dostlarımız maşını
saxlayıb, “bax indi Naxçıvan mə-
həlləsinə tərəf gedirik, istəyirsən bu-
raların fotoşəklini çək”, – deyə mənə
tərəf dönürlər. Əlbəttə, deyib ilk ola-
raq məhəlləyə gedən yolu göstərən
“Nahçıvan” yazılı lövhəni kameranın
yaddaşına köçürürəm. Mustafa bəy
deyir ki, 90-cı illərə qədər biz Nax-
çıvanın adını “Nakhcıvan” olaraq
yazırdıq. Azərbaycanla sərhədlər
açıldıqdan sonra mediada Naxçıvan
sözünün necə yazıldığını gördük və

bundan sonra məhəllə adını indi gör-
düyünüz kimi qeyd etməyə başladıq.
Müsahibim onu da deyir ki, Naxçıvan
Adaköyün məhəlləsi olsa da, kənddən
bir az aralıda yerləşir. Hətta kənardan
baxdıqda hər ikisinin qonşu kənd
olduğunu zənn edərsən. Amma bu-
radakı kəndlər çox kiçikdir, daha
doğrusu, uzun illər Dörddivan və
kəndləri diqqətdən kənarda qaldı-
ğından insanlar dolanışıq üçün daha
çox böyük şəhərlərə üz tutublar.
Buna görə də əhali sayı buradakı
kəndlərdə ildən-ilə daha da aza-
lıb. Nəticədə, az sayda yeni
evlər tikilsə də, mövcud olan-
ların da bir çoxu uçub dağılmaq
təhlükəsi ilə üz-üzə qalıb. Nax-
çıvan məhəlləsi də, həmçinin.
Bu kiçik məhəllədə üst-üstə 15-
20 ev ola, ya olmaya. Elə indinin

özündə də bu evlərin bəzilərində ya-
şayan yoxdur. Dediyim kimi, sakin-
lərin çoxu, xüsusilə gənclər buranı
tərk etdiyindən, əsasən, yaşlı insanlar
qalıb. 
    Söhbət edə-edə məhəllədəki “Nax-
çıvan” məscidinin yanına gəlib ça-
tırıq. Bu vaxt Yasin müəllim də iş-
lərini qurtarıb məhəlləyə gəlir. Gö-
rüşüb hal-əhval tuturuq. Məhəlləni
gəzməyə davam edirik. Küçələrdə
sakitlikdir. Hətta bir-iki nəfərdən
başqa heç kimi görmürük. Mustafa
Uludağdan məhəllənin Adaköydən
niyə belə aralı düşdüyünü soruşuram.
Səbəbini bilmir, bəlkə də, əkin sa-
hələrinə görə, bəlkə də, nə bilim...
Amma maraqlı bir məlumatı bizə
çatdırır. Deyir ki, bizim yaxın bir
dostumuz var, Ankarada dörddivan-
lıların dərnək rəhbəridir, gənc adam-
dır. Hələ bir neçə il bundan öncə
onların ailəsində dədə-babalarından
qalan qədim bir Osmanlı xəritəsi
var idi. Boluya aid bu xəritədə indiki
Dörddivan və kəndlərinin hamısı
əks olunmuşdu. Maraqlı burasıdır
ki, həmin xəritədə indiki Naxçıvan
məhəlləsinin olduğu ərazi daha böyük
sərhədlərlə əks olunmuşdu. Bu mə-
lumatdan sonra ilk qənaətimiz belə
olur ki, bəlkə də, buradakı “Naxçı-
van” daha böyük ərazini əhatə edib,
amma zaman keçdikcə çoxsaylı köç-
lər, əhalinin müxtəlif səbəblərdən
buranı tərk etməsi “Naxçıvan”ın da
kiçilərək məhəllə səviyyəsinə qədər
gəlib çıxmasına səbəb olub. Amma
dediyim kimi, bütün bunlar ilkin eh-
timallardır və araşdırılmağa ehtiyacı
var. Yeri gəlmişkən, biz Ankarada
fəaliyyət göstərən Dörddivan dər-

nəyinin rəhbəri Fəxrəddin bəylə də
əlaqə saxlayırıq. Xəritə ilə bağlı de-
diklərimizi təsdiqləyir və söz verir
ki, yaxın günlərdə Ankaradan kəndə
gələn kimi (kənddəki evlərində heç
kim yaşamır) həmin xəritə qalırsa,
onun fotoşəklini çəkib bizə göndə-
rəcək. Söhbətin bu yerində “Naxçı-
van” məscidində Əsr namazı üçün
azan verilir. Dostlarımız namaz qıl-
maq üçün məscidə daxil olurlar.

Mustafa Uludağ on ildən
çox imamlığını etdiyi bu
məsciddə son illərdə aparılan
təmir işlərindən də bəhs edir.
Eyni zamanda məscidin
gənc imamı da bizi hörmətlə
qarşılayaraq içəri dəvət edir.
Məsciddə məhəllə sakinlə-
rindən heç kimi görmürük.
Amma buranın daxili aurası
insana elə bir mənəvi yün-
güllük verir ki... Həyatda
təsadüfi şeylərin olduğuna

inanmıram. Hər halda məhəllədə
olarkən azan səsinin gəlməsi də,
sanki Uca Yaradanın mənim üçün
bir təqdiri idi. Və bu ilahi dəvəti qa-
çıra bilməzdim. Beləliklə, mən “Nax-
çıvan” məscidində dostlarımızla birgə
namaz qılan ilk naxçıvanlı idim... 
     Məhəllədən çıxıb Dörddivanın
yaylaqlarına üz tuturuq. Çünki bura-
dakı yaylaq həyatı dörddivanlıların
əsrlərdir, həyat tərzi hesab olunur.

Fəxri bəy ata-anasının
hazırda Sümmə yayla-
ğında olduğunu əsas gə-
tirib ora getməyi təklif
edir. Yolboyu söhbətlə-
rimiz yenə də bu yerlə-
rin tarixi ilə bağlı olur.
Yasin müəllim deyir ki,
Dörddivanın tarixi ilə
bağlı mənbələrdə yazılır
ki, Malazgird savaşı za-
manı oğuz türklərinin

kayı boyundan olan bir qismi 1070-ci
illərdə Dörddivan və ətrafına yerləşir.
Yerləşdikləri yerlərdə də özlərinə
məxsus yer adlarını burada məskən
saldıqları ərazilərə verirlər. Xüsusilə
Naxçıvandan, Azərbaycandan gələnlər
burada öz ənənələrini, dəyərlərini qo-
ruyub saxlayaraq bunu gələcək nəsil-
lərə ötürürlər. Maraqlı burasıdır ki,
Yasin müəllim burada Nuh Peyğəm-
bərin adı ilə bağlı olan Nuhören kəndi
və eyniadlı yaylanın da olduğunu söy-
ləyir. Hətta ertəsi gün vaxt azlığından
Nuhören kəndinə getməsək də, yol
kənarında kəndin yolunu göstərən
lövhənin şəklini çəkməyi də unutmu-
ruq.  Biz isə qədim Naxçıvan adının
“Nuh çıxan yer” kimi də izah olunduğu
haqqında dostumuza məlumat verir
və buradakı həmin yerlərin də təsadüfi
adlandırılmadığını bildiririk.
    ...Yaylaqda bizi Fəxri bəyin atası
Fevzi Kayahalp qarşılayır. Hal-əhval
tutub salamlaşır, bizi təzə sağılmış
südə və çaya qonaq edir. Yaşı yetmişi
keçmiş Fevzi dayı ilə bu yerlərin
şair qəlbli insanlarından, xeyir-şər
mərasimlərindən, mətbəx mədəniy-
yətindən danışırıq. Deyir ki, bəzi
dəyərlərimiz sıradan çıxsa da, hələ
də onları yaşadanlar var. Məsələn,

keçmiş zamanlardan qışa hazırlıq
məxsusi əhəmiyyət daşıyardı. Hər
kəs evində əriştə kəsib qurudar, qo-
vurmalıq edib qışa hazırlıq görərdi.
Çöl-bacadan toplanılan giləmeyvə-
lərdən gözəl mürrəbələr hazırlanıb
qış tədarükü görülərdi. Bu yaşlı insan
danışdıqca görürəm ki, Dörddivan-
dakı məişət mədəniyyəti bizimlə de-
mək olar ki, eynidir. Necə deyərlər,
insan doğulandan yaşayıb dünyasını

dəyişənədək saysız-hesabsız adətlər
var ki, onların hər birinə bu gün də
əməl olunur. Məsələn, burada uşağın
göbəyi düşdükdən sonra onu, adətən,
məscid divarlarının yaxınlığında bas-
dırarlar ki, inanclı biri olsun. Bizdə
də keçmiş zamanlarda uşağın göbə-
yinin bir məktəb divarları yaxınlı-
ğında basdırılması adəti var idi ki,
uşaq gələcəkdə təhsilli, ziyalı biri
olsun. Uşağın qırxının çıxarılması,
diş çıxararkən ona hədik bişirilməsi

(diş bulquru) buranın da qə-
dim adətlərindəndir. Hədik
yeməyi üçün çağırılan qo-
humlar uşağa hədiyyələr alıb
gətirərlər. Bundan əlavə, mə-
sələn, Dörddivanda bir “Hoş-
merim” adlı bir yemək var.
Bu yeməklə bağlı belə bir
rəvayət var ki, bir gün gənc
xanım əsgərlikdə olan həyat

yoldaşına  gözəl bir yemək hazırlayır
və evə gələrkən qarşısına qoyur. Ye-
məyi yedikdən sonra həyat yolda-
şından soruşur ki: hoşmu erim? (eşim,
kocam yox, məhz ərim) Və zaman
keçdikcə yeməyin adı dildə bir az
dəyişilərək “hoşmerim” şəklini alır. 
    Yaylaqda söhbətimiz uzun çəkir.
Bu yaşlı insan danışdıqca əsrlərdir,
burada yaşayan oğuz türklərinin öz
adət-ənənələrini necə qoruyub sax-
ladığına, sözün əsl mənasında, təəc-

cüb edirəm. Demək ki, bizimlə eyni
kökə bağlı insanlarımız yüz illərdir,
bu dəyərləri saxlamağı bacarıblar.
Təsadüfi deyil ki, əslən Ordudan
olan və artıq beş ildən çoxdur ki,
Gərədədəki Anadolu Liseyində türk
dili və ədəbiyyatı fənnini tədris edən
Yasin Şən Dörddivandakı bu mədəni
və tarixi zənginliyi dərindən dərk
edərək bir neçə kitab da yazıb. Dörd-
divanın ədəbiyyatı, folkloru, mədəni
və milli dəyərlərindən bəhs edən
bu kitablarda nələr yoxdur ki?.. Xü-
susilə dostumuzun 2021-ci ildə nəşr
olunmuş “Dörddivan kültür atlası”
bu oğuz yurdunun mədəni dəyərləri
ilə bağlı yazılmış ən möhtəşəm ki-
tablardan biridir. Kitabda Dörddi-
vanın tarixi abidələrindən, ziyarət-
gahlarından, folklor nümunələrindən,
xalq inanclarından, ədəbiyyatından
tutmuş coğrafiyasınadək çox maraqlı
məlumatlar yer almaqdadır. 
    Yaylaqdan geri qayıdarkən Yasin
müəllimdən bizi Dörddivanın Aşağı
Sayıq kəndinə aparmağı xahiş edirəm.
Bura gəlməyimizin səbəbi isə kənddə
Xalq qəhrəmanı Koroğlunun evi ol-
duğu düşünülən tarixi bir evlə tanış
olmaq istəyimiz olur. Yaşlı kənd sa-
kini, vaxtilə kənddə məsul vəzifədə

çalışmış Mustafa Öztürk türk xalq-
larının ümumi ortaq qəhrəmanı olan
Koroğlu haqqında fərqli rəvayətlər-
dən, Koroğlunun evi ilə bağlı aparılan
tarixi araşdırmalardan bizə bəhs edir.
Onu da deyim ki, əslində, Koroğlu-
nun doğulduğu evin Yuxarı Sayıqda
olduğu bildirilsə də, məşhur tarixçi
Faruq Sümerin araşdırmalarından
sonra Aşağı Sayıq kəndindəki ev
Koroğlunun evi kimi təsdiqlənmişdir.  
     ... Ertəsi gün səhər Dörddivandan
çıxmağı qərarlaşdırsam da, dostlarımız
rayonun bələdiyyə sədri hörmətli
Həmzə Əfə bəyin də mənimlə gö-
rüşmək istədiyini bildirirlər. Buna
görə də səhər bələdiyyə sədri ilə iş
otağında görüşürük. Bizi çox səmi-
miyyətlə qəbul edən Həmzə bəy Nax-
çıvandan gəldiyimizi eşidəndə çox
sevinir. Bələdiyyə sədrinə Dörddi-
vanla bağlı ortaq tariximizin, mədə-
niyyətimizin olduğunu bir daha dilə
gətiririk. Gətirdiyimiz misallarda
Naxçıvanda da eyni dəyərlərin ya-
şadıldığını bildirir, əsrlər keçsə də,
bu dəyərlərin qorunduğunu söyləyirik.

Bələdiyyə sədri ilə söhbətimiz onun
üçün də çox maraqlı olur və Naxçı-
vanla bağlı yeni əlaqələrin qurulma-
sının Dörddivan və dörddivanlılar
üçün yeni bir körpü olacağını bildirir.
Bələdiyyə sədri olaraq bu işə hər za-
man böyük sevgi ilə töhfə verməyə
hazır olduğunu deyir. Söhbət əsna-
sında Dörddivanda yaxın gələcəkdə
görüləcək işlər haqqında da bizə mə-
lumatlar verir. Bildirir ki, yaxın bir
ay ərzində Aşağı Sayıq kəndində
Koroğlunun ev-muzeyi ilə bağlı res-
tavrasiya işlərinə başlanılacaq və bu,
bölgənin turizm baxımından inkişafına
yeni yol açacaq. Artıq bununla bağlı
hüquqi işlər başa çatdırılıb. Eyni za-
manda rayonda sənayenin, kənd tə-
sərrüfatının inkişafı ilə bağlı bir neçə
layihəyə başlanılacağını bildirir. Biz
də, öz növbəmizdə, bələdiyyə sədrinə
yeni işlərində uğurlar arzulayıb oradan

ayrılırıq. 
    Beləliklə, bizim Koroğlunun diyarı
Dörddivana səfərimiz başa çatır. Bu
yazının hazırlanmasında burada adı
keçən hər kəsə öz səmimi təşəkkür-
lərimi bildirirəm. Bir də burada
adını çəkmədiyim, əslində isə heç
adını da bilmədiyim bir insana daha
təşəkkür borcum var. Əslində, o da
məni tanımır. Heç bu yazını oxuya-
cağını da zənn etmirəm. Amma mə-
sələ burasındadır ki, Adaköydəki
Naxçıvan məhəlləsi adına mən ilk
dəfə olaraq elan saytlarından birində
rast gəlmişdim. Sonradan o elan
sahibini yenidən axtarsam da, tapa
bilməmişdim. Ancaq “Naxçıvan mə-
həlləsi” sözü o zamandan yaddaşı-
mın bir küncünə ilişib qalmış, təx-
minən, düz üç ildən sonra bu ipin
ucundan tutaraq 900 il bundan əvvəl
buralardan gedərək Bolu ətrafında
köç salmış naxçıvanlılarla, oğuz
türkləri ilə görüşə bilmişdim. Qoy
bu da Dörddivanda məndən maraqla
bu yerlərə necə gəlib çıxdığımı so-
ruşanlara bir cavab olsun. 

- Səbuhi HƏSƏNOV
Naxçıvan Muxtar Respublikasının

Əməkdar jurnalisti
Naxçıvan-Bolu-Naxçıvan

Naxçıvandan Dörddivana uzanan 900 illik sirr…

    ...Bu yurdun insanları çox zəhmətkeşdirlər. Ata-babadan məşğuliyyətləri
əkinçilik və heyvandarlıqdır. Dəyərlərinə çox sadiqdirlər. Böyüyün
böyük, kiçiyin kiçik yeri var. Bu yerlərdə qış hazırlığı məxsusi xarakter
daşıyar: payızda qovurmalıqlar edilər, qonum-qonşu yığışıb əriştə kəsib
qışa saxlayarlar. Qocalara, xəstələrə baş çəkmək ən savab işlərdən
sayılar. Uşaqlar gizlənqaç, çəlik-çəlik oynamağı çox sevərlər. Ay yeni
görünən zaman salavat çevirər, il quraq keçərsə, müsəllaya çıxıb yağışın
yağması üçün Allaha dua edərlər. Boş beşiyi yırğalamazlar ki, uşağın
sancısı tutar. Birinin qulağı qızararsa, haqqında danışılır anlamına
gələr, gecə aynaya baxmaz, dırnaq kəsməzlər. Qaraağac qabığını yonub
uşağın boynuna asarlar ki, nəzər dəyməsin. Çöldə inək-qoyun itərsə,
tez qurdun ağzını bağlayarlar ki, heyvana toxunmasın. Jurnalist araşdırması



    İyunun 19-da  Naxçıvan
Muxtar Respublikası Mədə-
niyyət Nazirliyinin təşkilat-
çılığı ilə Cəlil Məmmədqu-
luzadənin Naxçıvan şəhərin-
dəki ev-muzeyində  “Ümum-
milli Liderin yaratdığı Mirzə
Cəlil ocağı - 25” adlı tədbir
keçirilib. 
    Tədbirdə  çıxış edən Nax-
çıvan Muxtar Respublikası mədəniyyət nazirinin müa-
vini, nazir vəzifələrini müvəqqəti icra edən Həsən
Kərimov Azərbaycan ədəbi-ictimai fikrinin görkəmli
nümayəndəsi, böyük yazıçı, dramaturq Cəlil Məm-
mədquluzadənin ədəbiyyatımızın yeni mərhələyə yük-
səlməsində müstəsna rol oynadığını bildirib.
    Qeyd olunub ki, yaradılmasının 25 illik  yubileyi
qeyd edilən bu mədəniyyət müəssisəsi ədibin milli
birliyə səsləyən əsərlərinin qorunması, yaşadılmasına
xidmət etməklə yanaşı, onun yaradıcılığına verilən
qiymətin, göstərilən dəyərin təzahürüdür. Ölkəmizdə
ilk dəfə Naxçıvanda muzey yaratmaqla böyük bir
mədəni yüksəlişə bayraqdarlıq edən ədibin Naxçıvan
şəhərində xatirəsinin yaşadıldığı ünvanlardan biri
olan Cəlil Məmmədquluzadənin ev-muzeyinin yara-
dılmasına Ümummilli Lider Heydər Əliyevin 1998-
ci il 19 iyun tarixli Sərəncamı ilə başlanılıb, bir il
sonra dahi liderin iştirakı ilə açılışı olub.
    Ölkəmizdə muzey işinin inkişafı sahəsində Ümum-
milli Liderin müstəsna xidmətlərindən danışan   Həsən
Kərimov diqqətə çatdırıb ki, dahi lider böyük ideallar
naminə mübarizə aparan Cəlil Məmmədquluzadənin
vətəndaşlıq cəsarətini, ana dilimizin saflığı, təmizliyi
uğrunda apardığı mübarizəni yüksək dəyərləndirir,
ədibin irsinin araşdırılıb geniş tədqiq olunmasına, xa-
tirəsinin əbədiləşdirilməsinə diqqət göstərirdi. Təsadüfi

deyil ki, müstəqillik illərində ilk
ev-muzeyi yaradılan şəxsiyyətlər-
dən biri məhz Cəlil Məmmədqu-
luzadə olub. 

Çıxışının sonunda nazir müavini
böyük demokratın ədəbi irsinin la-
yiqli şəkildə qorunduğu muzeyin
kollektivini əlamətdar gün müna-
sibətilə təbrik edib, ənənəni davam
etdirərək əsərlərini muzeyə hədiyyə

edən Naxçıvan Muxtar Respublikasının Əməkdar
rəssamı Sabir Məmmədova və  mərhum rəssam Qədi-
rullah Bağırovun əsərini hədiyyə etdiyi üçün rəssamın
qızı Ülviyyə Məmmədovaya təşəkkürünü bildirib.
    Sonra çıxış edən Naxçıvan Muxtar Respublikası
Yazıçılar Birliyinin sədri, Azərbaycan Respublikasının
Əməkdar mədəniyyət işçisi Asim Əliyev Cəlil Məm-
mədquluzadənin zəngin bədii irsindən, AMEA Nax-
çıvan Bölməsinin İncəsənət, Dil və Ədəbiyyat İnsti-
tutunun şöbə müdiri, filologiya üzrə fəlsəfə doktoru,
dosent Ramiz Qasımov ədibin dəyərli irsinin yaşa-
dılması, gələcək nəsillərə ötürülməsində ev-muzeyinin
yaradılmasının əhəmiyyətindən, muzeydə yer alan
eksponatların görkəmli dramaturqun Azərbaycançılığa,
milli birliyə, milli oyanışa səsləyən ideyalarından
danışıblar.
    Sonra muzeyin direktoru Aytən Ələkbərova Cəlil
Məmmədquluzadənin ev-muzeyinin 25 illik fəaliyyəti
haqqında ətraflı məlumat verib. 
    Tədbir Cəlil Məmmədquluzadə adına Naxçıvan
Dövlət Milli Dram Teatrının aktyorlarının ifasında
yazıçının əsərlərinin bədii qiraəti və muzey ekspozi-
siyasına baxışla yekunlaşıb.

Naxçıvan Muxtar Respublikası
Mədəniyyət Nazirliyinin

mətbuat xidməti

Cəlil Məmmədquluzadənin ev-muzeyinin yaradılmasının 
25-ci ildönümü  qeyd olunub

    Ümummilli Lider Heydər Əliyevin
anadan olmasının 100 illiyinə həsr
olunan “İstedad əngəl tanımır”
adlı yaradıcılıq müsabiqəsinin mü-
kafatlandırma və yekun konsert
proqramı keçirilib. 
    Əvvəlcə sağlamlıq imkanları
məhdud uşaqların müsabiqəyə təq-
dim etdikləri və müvafiq kateqoriya
üzrə yer qazanmış əl işlərindən
ibarət sərgiyə baxış olub.
    Tədbirin mükafatlandırma mə-
rasimində çıxış edən Naxçıvan Mux-
tar Respublikasının əmək və əhalinin
sosial müdafiəsi naziri Ceyhun Cə-
lilov və mədəniyyət nazirinin müa-
vini, nazir vəzifələrini müvəqqəti
icra edən Həsən Kərimov müsabi-
qənin əlamətdar tarixlə bağlı ma-
hiyyət və əhəmiyyətini diqqətə çat-
dırıblar. Çıxışlarda Ümummilli Lider
Heydər Əliyevin əsasını qoyduğu
dövlət uşaq siyasətindən və bu si-
yasətin uğurlu davamından bəhs
olunub, sağlamlıq imkanları məhdud

uşaqların cəmiyyətə inteqrasiyası
istiqamətində dövlətimizin atdığı
addımlar vurğulanıb. Qeyd edilib
ki, gələcəkdə də bu cür tədbirlər
təşkil olunacaq və müvafiq ka-
teqoriyadan olan uşaqların əl iş-
lərindən ibarət sərgi satışlar təşkil
ediləcək.

    Daha sonra mükafatlandırma
mərasimi olub. 
    Qeyd edək ki, mayın 26-dan start
verilən müsabiqənin Şərur və Or-
dubad rayonlarında, eləcə də Nax-
çıvan şəhərində seçim mərhələləri
həyata keçirilib. Muxtar respublika
üzrə 150-yə yaxın istedadlı, 18 ya-
şınadək sağlamlıq imkanları məhdud
uşaq 14 nominasiya üzrə istedadlarını
nümayiş etdiriblər. Onlardan 60 nə-
fəri final mərhələsində münsiflər
heyətinin yekun qiymətləndirməsi
ilə mükafatçılar sırasında yer alıb.
    İştirakçılar Naxçıvan Muxtar
Respublikası Əmək və Əhalinin
Sosial Müdafiəsi Nazirliyi tərəfindən
diplom və pul mükafatı ilə qiymət-
ləndiriliblər. 
    Sonda qaliblərin ifasında konsert
proqramı, rəqs və bədii qiraət təqdim
edilib.

Naxçıvan Muxtar Respublikası
Əmək və Əhalinin Sosial Müdafiəsi

Nazirliyinin mətbuat xidməti

“İstedad əngəl tanımır” 
adlı yaradıcılıq müsabiqəsinə yekun vurulub

    Naxçıvan şəhərindəki Heydər
Əliyev Uşaq-Gənclər Yaradıcılıq
Mərkəzində istedadlı şagird Asel
Zeynəb Kayanın “Mənim rəngli sə-
nətim” adlı fərdi rəsm sərgisi açılıb.
Naxçıvan şəhər Heydər Əliyev adına
tam orta məktəbin 3-cü sinif şagirdi
Asel Zeynəb Kayanın sərgidə nü-
mayiş olunan 20-yə yaxın rəsm əsəri
və dulusçuluq nümunələri iştirakçılar
tərəfindən maraqla qarşılanıb.
    Türkiyənin Naxçıvan Muxtar
Respublikasındakı Baş konsulu Asip
Kaya və açılış mərasimində digər
çıxış edənlər istedadlı yeniyetməni
təbrik edib, ona gələcək fəaliyyətində
uğurlar arzulayıblar. Asip Kaya
Naxçıvan Muxtar Respublikasında

istedadlı yeniyetmə və gənclərə gös-
tərilən diqqət və qayğıdan bəhs
edib, onların üzə çıxarılmasında və
fitri istedadlarının gələcək inkişa-
fında belə layihələrin xüsusi rolun-
dan danışıb.
    İstedadlı şagird Asel Zeynəb Ka-
yaya təşəkkürnamə və diplom təq-
dim edilib. Tədbir bədii hissə ilə
davam edib.

Xəbərlər şöbəsi

“Mənim rəngli sənətim” 
adlı fərdi rəsm sərgisi açılıb

Naxçıvan Muxtar Respublikası üzrə 19 iyun 2023-cü il tarixə taxıl biçininin gedişinə dair
məlumat

S/s Şəhər və 
rayonlar 

Biçiləcək taxıl
sahəsi

(hektar)

Biçilən taxıl
sahəsi

(hektar)

Məhsul is-
tehsalı
(ton)

Məhsuldarlıq
(sentner/
hektar)

1. Naxçıvan şəhəri 689 35 76,5 21,9

2. Şərur rayonu 4189 97 276,5 28,5

3. Babək rayonu 6886 296 504,1 17,0

4. Ordubad rayonu 856 327 469 14,3

5. Culfa rayonu 2181 311,6 553,2 17,8

6. Kəngərli rayonu 3780 539 1531 28,4

7. Şahbuz rayonu 756 - - -

8. Sədərək rayonu 1910 236 744 31,5

Naxçıvan Muxtar 
Respublikası üzrə cəmi:

21247 1841,6 4154,3 22,6

     Naxçıvan Muxtar Respublikasında 2023-cü
ilin may ayı ərzində suvarma mövsümünü
mütəşəkkil şəkildə davam etdirmək məqsədilə
cəmiyyətin tabe idarələri tərəfindən kanal
və arxlarda lildən təmizlənmə işləri davam
etdirilmiş, suvarılan sahələrdə qrunt sularının
səviyyəsini aşağı salmaq üçün müvafiq işlər
görülmüşdür. Hidrotexniki qurğularda təmir
işləri aparılmış, suvarma suyundan səmərəli
istifadə olunmasına nəzarət həyata keçiril-
mişdir. Belə ki, muxtar respublikanın mövcud
su anbarlarında 2023-cü ilin may ayının so-
nuna 128.71 milyon kubmetr su ehtiyatı
toplanmış, su istifadəçilərinə may ayı ərzində
56.43 milyon kubmetr su verilmiş, bunun
müqabilində 45 min 515 hektar torpaq sahəsi
suvarılmışdır. 
     2023-cü ilin may ayı ərzində 2,35 kilometr
istiqamətləndirici bənd, 13,45 kilometr beton
və torpaq kanal, 27,92 kilometr ara arxlar, 1,3
kilometr kollektor lildən təmizlənmiş, 3,16 ki-
lometr içməli su, 0,01 kilometr kanalizasiya,
0,08 kilometr kaptaj xətləri çəkilmiş, 1,16 ki-
lometr mövcud içməli su xətlərində, 0,2 kilometr
kanalizasiya xətlərində, 28,64 kilometr suvarma
boru xətlərində, 3,09 kilometr təzyiqli boru
xətlərində, 1,46 kilometr isə kaptajlarda təmir-
bərpa işləri aparılmışdır.
    Torpaq sahələrinin su ilə təminatının yük-
səldilməsi və su itkisinin qarşısının alınması
məqsədilə mövcud kanal və arxların ehtiyac
olan hissələrində təmir-bərpa işlərinin apa-
rılması davam etdirilmiş, torpaq sahələrinin
şoranlaşmasının qarşısını almaq məqsədilə
kollektorlar lildən təmizlənmişdir. Belə ki,
Şərur rayonunda Xələc kollektorunda 1,2 ki-

lometr, Sədərək rayonunda Heydərabad-Şir
arxı kollektorunda isə 0,1 kilometr lildən tə-
mizləmə işləri aparılmışdır. Görülən işlər nə-
ticəsində Şərur rayonunda 14 hektar, Sədərək
rayonunda isə 0,2 hektar olmaqla, ümumilikdə,
14,2 hektar torpaq sahəsində qrunt sularının
səviyyəsi aşağı salınaraq şoranlaşmanın qarşısı
alınmışdır.
    Torpaq sahələrini və yaşayış məntəqələrini
sel sularının zərərli təsirindən qorumaq məq-
sədilə Babək rayonundakı Zeynəddin selo-
vunda 2 kilometr, Naxçıvançayda 0,2 kilometr,
Cəhri çayında isə 0,15 kilometr olmaqla,
ümumilikdə, 2,35 kilometr seləqarşı istiqa-
mətləndirici bənd tikilmişdir.
     Yaşıllıq zolaqlarının suvarma suyu ilə tə-
minatını yaxşılaşdırmaq məqsədilə Babək ra-
yonu ərazisində 21,75 kilometr, Naxçıvan
şəhəri ərazisində isə 0,4 kilometr olmaqla,
ümumilikdə, 22,15 kilometr mövcud yaşıllıq
zolaqlarının suvarma boru xətlərində təmir-
bərpa işləri aparılmışdır. 
    Nasos stansiyalarında və təzyiqli boru

xətlərində cari təmir işləri davam etdi-
rilmişdir. Şərur rayonunda “Zeyvə-1”,
“Həmzəli-1”, “Həmzəli-2”, “Qorçulu”,
“Kərimbəyli-1” nasos stansiyalarının
təzyiqli boru xətlərində 0,84 kilometr,
Babək rayonunda “Araz-1”, “Araz-2”,
“Cəhri-1” nasos stansiyalarının təzyiqli
boru xətlərində 0,12 kilometr, Şahbuz
rayonunda “Naxçıvani”, “Daylaqlı”,
“Əcəmi-1”, “Əcəmi-2”, “Yeni” nasos

stansiyalarının və Şahbuz şəhər subartezian
quyusunun təzyiqli boru xətlərində 0,15 ki-
lometr, Culfa rayonunda Culfa şəhər içməli
su xətlərinin və Bənəniyar Su Anbarının
təzyiqli boru xətlərində 0,16 kilometr, Or-
dubad rayonunda “Əylis-3” nasos stansiya-
sının təzyiqli boru xəttində 1,5 kilometr, Sə-
dərək rayonunda “Sədərək-2”, “Sədərək-4”
nasos stansiyalarının təzyiqli boru xətlərində
0,07 kilometr, Kəngərli rayonunda “Qıvraq-1”
və 4 nömrəli nasos stansiyalarının təzyiqli
boru xəttində 0,17 kilometr, Naxçıvan şəhəri
ərazisində olan “Qaraçuq-2”, “Sərhəd divi-
ziyası” nasos stansiyalarının təzyiqli boru
xətlərində isə 0,08 kilometr təmir-bərpa işləri

görülmüşdür.
    Cari ilin may ayı ərzində 4 kəhrizdə cari
təmir işləri yerinə yetirilmişdir. Quyularda 50
metr təmizləmə işləri həyata keçirilmiş, 55
metr kürə lildən təmizlənmiş, 3 metr saybənd
hörülmüşdür. Suvarma və içməli su mənbəyi
kimi istifadə olunan subartezian quyularının
7 ədədinə yeni nasos quraşdırılmaqla, 64 ədədi
təmir olunmuşdur. Bundan əlavə, Culfa rayo-
nunun Bənəniyar kəndində içməli su təminatını
yaxşılaşdırmaq məqsədilə 1 ədəd subartezian
quyusu istifadəyə verilmişdir. 
    Cəmiyyətin Texniki Nəzarət, Hidrotexniki
Qurğuların və Subartezian Quyuların Təmiri
İdarəsinin təmir sexi tərəfindən 3 nasos rotoru,
1 elektrik mühərriki təmir edilmiş, 30 ədəd
nasos hissəsi hazırlanmışdır. 
    “Rayon mərkəzi və ətraf kəndlərin içməli
su təchizatı və kanalizasiya sistemlərinin ye-
nidən qurulması” layihəsi çərçivəsində Babək
rayonunun Nehrəm qəsəbəsində içməli su
və kanalizasiya şəbəkəsinin tikintisi davam
etdirilmişdir. Ərazidə 29 evin içməli su
xəttinə, 54 evin isə kanalizasiya xəttinə bir-
ləşmə aparılmışdır. 

Naxçıvan Muxtar Respublikası Meliorasiya və
Su Təsərrüfatı Açıq Səhmdar Cəmiyyətinin 

mətbuat xidməti

Muxtar respublikada torpaqların su ehtiyatının
yaxşılaşdırılması davam edir

İtmişdir
İmanov Mehdi Beytulla oğlunun adına olan avtomobilin texniki pas-

portu itdiyindən etibarsız sayılır.
***

Şərur rayonunun Qarxun kənd sakini Muradov Eldar Hüseyn oğlunun
adına olan 504A inventar nömrəli “Torpağın mülkiyyətə verilməsinə dair
şəhadətnamə” itdiyindən etibarsız sayılır. 

***
Şərur rayonunun Çomaxtur kənd sakini Mədətov Hidayət Məmməd

oğlunun adına olan JN-71 inventar nömrəli dövlət aktı itdiyindən etibarsız
sayılır.

***
Şərur rayonunun Çomaxtur kənd sakini Mədətova Surə Şiralı qızının

adına olan JN-70 inventar nömrəli dövlət aktı itdiyindən etibarsız sayılır.
***

Babək rayonunun Didivar kənd sakini İsmayılova (Süleymanova)
İradə Süleyman qızına məxsus JN-150A nömrəli “Torpağın mülkiyyətə ve-
rilməsinə dair şəhadətnamə” itdiyindən etibarsız sayılır. 

***
Şərur rayonunun Danyeri kənd sakini Eyvazov Abdulla Kazım oğlu-

nun adına olan JN-162A inventar nömrəli “Torpağın mülkiyyətə verilməsinə
dair şəhadətnamə” itdiyindən etibarsız sayılır. 


